
MAIS QUE UN TEMPLD AS BEIRAS DO SAR

Victoriano A IGREXA DE SANTA MARIA DE
Nodar SAR NO ROMANICO DE GALICIA

A IGREXA INCLINADA: RUINA E RECONSTRUCIGN

Fundacién Catedral de Santiago / Adolfo Enriquez

0 CrAusTRD MEDIEVAL DE SANTA MARIA DE SAR

Ramon A RECUPERACIGN E POSTA EN VALOR DUN
Yzquierdo  PATRIMONID. O MuSar-Musen CoLExiATA DE SAR

Do medievo ao século XXI a través
da museoloxia e a tecnoloxia dixital

A RECONSTRUCIGN VIRTUAL DE '
SANTA MARiA DE SAR: 0 "MAKING-OF

Detalle da fachada sur da Igrexa da Colexiata de Santa Maria de Sar no seu estado actual.

inda que sen datos his-
toricos que avalen tal
orixe, a tradicién con-
ta que os discipulos de
Santiago que trouxe-
ron o seu corpo, en milagrosa
travesia tras o seu martirio en
Xerusalén, chegaron a este lu-
gar, onde se atopaba o palacio
da mitica Raifia Lupa, quen
tentara facer fracasar cos seus
enganos a Traslatio. Foi en-
ton cando, marabillada por
estes prodixios, a raifia decid-
iu converterse fundando aqui
un mosteiro do que ela mesma
seria a stia primeira abadesa.
Por outra banda, a finais do
século XIX, cos avances na va-
lorizacidn da historia local e os
inicios da arqueoloxia sagrada,
considerouse a posibilidade de
que en Sar existise previamen-
te un eremitorio, coetaneo do
descubrimento do Sepulcro
apostolico nas primeiras déca-
das do século X.

MAIS QUE UN TEMPLO
AS BEIRAS DO SAR

Nunha localizacion lendaria, as beiras do Sar e aos pés do
Camino de Santiago que aproveitou a ruta suroeste da Via da
Prata, na ultima parada da Ruta, ao pouco de chegar a catedral
compostela, se atopa a actual Colexiata de Santa Maria de Sar.

En todo caso, o que si é certo é
que a orixe, historia e evoluciéon
de Santa Maria de Sar estivo,
desde un primeiro momento,
vencellada a Igrexa compos-
tela e a stia catedral. No ano
1134, o bispo de Mondofiedo
Munio Afonso, quen fora, ata
0 ano 1112, cébengo en Santiago
e proximo colaborador de Die-
go Xelmirez, decidiu retirar-
se neste lugar onde, segundo
consta no diploma fundacional,
outorgado por Xelmirez no 1
de setembro de 1136, lle foron
concedidas unhas terras “nas
beiras do rio Sar”. O desexo de
Munio Afonso era fundar aqui
un mosteiro de céengos baixo
aregra de Santo Agostino, que
probablemente iniciaria antes
da stia morte no devandito ano.
Aquela iniciativa foi recollida
polo seu amigo Xelmirez, quen
vencellou o priorado 4 Igrexa
composteld, estableceu o seu
regulamento e levou a cabo as



Detalle da cabeceira da Igrexa da Colexiata de Santa Maria de Sar.

Diploma de fundacion por Diego Xelmirez do Priorado
de Santa Maria de Sar. 1 de setembro de 1136.

obras para pofielo en marcha,
concedendo uns amplos terri-
torios que permitirian o seu
sostemento.

Anos despois, en 1147, o rei
Afonso VII, quen fora educa-
do en Galicia da man de Diego
Xelmirez e do seu titor Pedro
Froilaz, confirmou a fundacién
do priorado, concedendo no-
vas posesions que se sumaron
as xa outorgadas polo arcebispo
compostelan. Deu comezo, nese
momento, unha idade dourada
para o priorado de Sar, que foi
engrandecendo o seu patrimo-
nio con distintas doazéns de
reis, prelados e nobres.

No século XVI, a causa dunha
grave crise que minguou a ca-
pacidade da comunidade, esta
foi substituida por cdéengos se-
culares baixo un prior de nome-
amento real, que xestionaba as
posesions do priorado e osten-
taba un cargo desde a distan-
cia, mostrando, en xeral, pouco

NO SECULO XvII
A COLEXIATA
VIVIRA UN NOVD
DERIODD D AUXE,
NA U SE LEVAN
A CABO DBRAS
QUE SUPUNERON A
SUBSTITUCION

D0 CLAUSTRO |
A RECONSTRUCIGN
DA IGREXA

interese polo mantemento dos
edificios medievais, que pouco
a pouco se foron deteriorando
e que, segundo as croénicas,
presentaban un estado case de
ruina a finais do século XVII.

Por contra, no século XVIII a
Colexiata vivira un novo perio-
do de auxe, na que se levan a
cabo obras que supuxeron a
substitucion do claustro e a
reconstrucién da igrexa. E xa
no ano 1850, a Colexiata, que
non perdeu o seu nome, con-
verteuse en parroquia de Santa
Maria de Sar.

Pola sia historia e valores ar-
quitectonicos, pouco despois,
no ano 1859, a Colexiata de
Sar foi declarada Monumento
Nacional, categoria que fixo
posibles diferentes interven-
cions para a stia conservacion
nos ultimos anos do século XIX
e ao longo da primeira metade
do século XX, dandolle, asi, a
stia configuracion actual.

Interior da igrexa de Santa Maria de Sar co seu abovedamento gético.

on por casualidade,
este primeiro estilo eu-
ropeo transnacional foi
chamado asi no século
XIX porque lembraba
as soluciéns arquitectonicas e
decorativas da arte romana. A
razon desta inspiracion cons-
ciente na primeira arte cristia
era a necesidade que tina a
Igrexa, que dende mediados do
século XI estaba sumida nun
complexo de reforma institu-
cional, espiritual e liturxica, de
mostrar unha nova imaxe que a
asociase esteticamente coa arte
relixiosa dos primeiros tempos
do cristianismo. Comezara en-
ton un proceso de reconstru-
cién, reforma ou fundaciéon de
novas igrexas que se adaptasen
mellor & liturxia romana que
agora se impoén pola cristian-
dade occidental seguindo as
pautas arquitectonicas e de-
corativas deste novo estilo que
agora chamamos romanico.

A IGREXA DE SANTA
MARIA DE SAR N0
ROMANICO DE GALIGIA

Santa Maria a Real de Sar ¢ unha igrexa que responde

a un tipo moi estendido no romanico entre os séculos XI
e XIII que non ¢ outro que o de basilica. Esta tipoloxia,
con unhas fondas raices na arquitectura romano cristia
do século IV, continuou a ser usada nos s¢culos seguintes
ata que foi reformulada polo romanico.

En Compostela, este proceso
ten un expoiente senlleiro a
nivel europeo que non é outro
que a Catedral de Santiago que
se concibe como unha estru-
tura moi complexa seguindo
as pautas das grandes igrexas
ricas en reliquias de Francia e
que, no noso caso, respondia
4 necesidade de acoller unha
crecente peregrinacion inter-
nacional.

Mais, a car6n desta catedral
excepcional, féoronse cons-
truindo un bo ntimero de igre-
Xas que, COMO No caso que nos
ocupa, Santa Maria de Sar, tive-
ron como promotor 6 arcebispo
Diego Xelmirez (1100-1140).
Tales son os casos da igrexa do
mosteiro de Conxo, aigrexa do
mosteiro de Antealtares, a de
San Pedro de Foris, no Camino
Francés, ou a de Santiago de
Padron, todas elas tristemente
desaparecidas. Sen embargo,
por referencias historicas e ar-



Fachada principal de Santa Maria a Real de Xunqueira de Ambia, usada como
modelo para a reconstrucion das partes desaparecidas da fachada de Sar.

queoldxicas sabemos que todas
elas respondian a este tipo ba-
silical que, por fortuna, ainda
conservamos en Sar e que nos
sirve como referente para en-
tender a stia estrutura e fun-
cionalidade: Ten tres naves, a
central o dobre de ancha que
as laterais, tres absidas en co-
rrespondencia con estas e tres
portas de acceso: unha princi-
pal e de carécter representati-
vo, no eixo da nave central, e
didas nas naves laterais. Unha

no lado norte que comunica  PJATAS DF ACCESO

directamente co camifo e que
daria aos fieis un acceso directo
a absida norte onde radicaria a
stia parroquia e outra na nave
sur que comunica co claustro
e que seria o acceso dos coen-
gos ao templo desde o claustro
e as dependencias de vida en
comun.

Este tipo de igrexa respondia,
polo tanto, a diversas necesida-
des: un amplo espazo congre-

N

TEN TRES NAVES,
A CENTRAL 0
DOBRE DE ANCHA
QUE A LATERAS,
TRES ABSIDAS EN
CORRESPONDENCIA
CON ESTAS E TRES

3 i T
Al i
b i

gacional nas naves, un presbi-
terio moi capaz para a liturxia
das horas dos céengos e daas
absidas laterais unha das cales
funcionaria como altar parro-
quial e a outra para acoller ou-
tros cultos. Ademais, eran moi
monumentais pero relativa-
mente doadas de construir xa
que non presentaban grandes
problemas estruturais debido
a que foron desenadas para
ter unha cuberta de madeira a
duas augas sobre as naves que
evitaba os complexos calculos
de pesos e presions que se de-
rivarian dunha cuberta above-
dada.

Deste xeito, este modelo que
atopamos en Sar, ainda que
con importantes reformas que
comentaremos mais adiante,
se estendeu desde moi cedo
por Galicia sobre todo entre as
comunidades monasticas de
mediano tamafio que durante
os séculos XII e XIII investiron

Rt
O interior de Santa Maria de Sar sorprende 6s visitantes
pola inclinacién dos seus piares e muros.

0 MODELD QUE
ATOPAMOS EN
SAR, AINDA QUE
CON IMPORTANTES
REFORMAS,
ESTENDEUSE
DESDE MOI GEDO
POR GALICIA

unha boa parte das stas ren-
das, derivadas sobre todo da
producioén agricola, en renovar
ou reconstruir as stias igrexas
monasticas. Algins exemplos
que ainda conservamos son
Santa Maria de Aciveiro, Santa
Maria de Xunqueira de Ambia,
Santa Marifna de Augas Santas,
San Xulian de Moraime, San
Martifio de Xuvia, Santa Maria
de Xunqueira de Espadanedo,
San Clodio do Ribeiro ou Santa
Maria de Penamaior.

A sta fortuna traspasara os
limites da arte roméanica de
xeito que durante os séculos
XIV e XV, faranse o que pode-
mos denominar “traduciéons”
deste antigo tipo que agora
sera adoptado e popularizado
sobre todo polas novas ordes
mendicantes xa que os seus
valores estruturais e espaciais
respondian tamén 4s necesida-
des e 4 nova espiritualidade de
franciscanos e dominicos.

Sucesion de arcadas medievais no lado sur do claustro de Santa Maria de Sar.

inda que algtns autores

do século XIX, impreg-

nados do romanticismo

da época, quixeron ver

nesta inclinaci6on un
atrevemento intencionado dos
construtores medievais hoxe
sabemos que se trata dun pro-
blema técnico derivado dos ex-
cesivos empuxes da boveda da
nave central.

Nunha primeira mirada, a cu-
berta do templo conformada
por bovedas de canén nas na-
ves laterais e na central unha
boveda de canén apuntada
poderia parecer perfectamente
romanica e contemporanea a
construcion. De feito, asi o cre-
ron a maioria dos autores que
trataron esta construcion para
os que un erro de céalculo do
mestre que proxectou a igrexa
en relacion con empuxes desta
seria o causante da progresiva
inclinaciéon de piares e muros
ante a incapacidade destes de

A IGREXA INCLINADA:
RUINA £ RECONSTRUC

Cando nos achegamos a igrexa de Sar o que mais nos
chama a atencion son os potentes arcobotantes acaroados
0s seus muros que exteriormente lle dan ese perfil tan
caracteristico pero que tamén desfiguran un tanto a sua
orixinal volumetria romanica. A nosa sorpresa non fara mais
que aumentar cando, unha vez no interior, nos decatemos
da perigosa inclinacion que presentan tanto sos muros
laterais como 0s piares que separan as naves.

aguantar as presions das cu-
briciéns. Pero o mais proba-
ble é que orixinalmente fose
proxectada para unha cuberta
de madeira que apoiaria lon-
xitudinalmente no muro sobre
os arcos formeiros que separan
as naves e transversalmente en
arcos diafragma que marcarian
asi os tramos a nivel de cuberta.
De feito, agora sabemos que
as bovedas actuais foron volte-
adas durante o goberno do prior
Gomez Gonzalez do Canaval en-
tre 1485 e 1505, aproveitando os
arcos formeiros existentes. Son,
polo tanto, una obra tardogotica
que se ben debeu de ter a inten-
cion de mellorar esteticamente
o interior da igrexa, acabou por
provocar a desestabilizacion
dunha estrutura arquitectoni-
ca que, evidentemente, non fora
concibida para aguantar seme-
llante peso na parte superior.
O caso é que pouco despois
de esta intervencion foi cando

Seccion lonxitudinal da igrexa coa inclusion do falso
triforio que teria orixinalmente. Plano de Elena Bello
da Casa da Fabrica da Catedral de Santiago.

ESTA INTERVENCION
RESTAURADORA,
AINDA QUE NON
CONTABA CON UN
GRAN ORZAMENTO
ECONOMICO,
CONSEGUIU
ESTABILIZAR A
ESTRUTURA E
CONSERVAR UNHA
IGREXA ROMANICA

se detecta documentalmente a
construcién dos primeiros catro
arcobotantes no exterior para
intentar conter a inclinacion
dos muros. Unha inclinacion
que continuou avanzando pe-
rigosamente ata que no século
XVII a situacién da igrexa era
de case ruina. Isto desprénde-
se dos informes de arquitec-
tos como Melchor de Velasco,
Diego de Romay ou Domingo
de Andrade, quen insistiu na
urxente necesidade de actuar
sobre o templo para asegurar a
sua estabilidade. En 1720, ou-

tra figura fundamental da ar-
quitectura galega do momento,
Fernando de Casas Novoa, emi-
tiu un novo informe no que se
deixa claro que toda a estrutura
da igrexa, exceptuando a capela
maior, ameazaba ruina xa que
os seus muros estaban abertos,
especialmente na fachada occi-
dental. Achacaba o xa acusado
esborralle dos muros laterais e
dos piares interiores ao terreo
pantanoso sobre o que se asen-
taba a igrexa propofiendo a stia
demolicibn e a posterior recons-
trucion da maior parte desta.

En 1723, os mestres de obras
Pedro Gémez Gundin e Frei Ifii-
go Suarez recoflecen de novo a
igrexa recomendando, entre
outras cousas, a reedificaciéon
de toda a metade superior da
fachada principal, a reconstru-
cion e elevacion dos arcobotan-
tes exteriores e a construcion
doutro mais xunto 4 porta nor-
te para garantir a estabilida-
de do sistema de bovedas. En
1727 Gémez Gundin comeza as
obras de reparaciéon nas que se
reconstrien parte das bovedas
das naves e a parte superior da
fachada na que se abriron as
tres fiestras rectangulares que
temos hoxe en dia. Se recom-
pofien os arcobotantes existen-
tes e levantanse outros novos,
seguindo o modelo dos antigos,
ata ter un en cada contraforte
dos muros norte e sur.

Por fortuna, esta intervenciéon
restauradora, ainda que non
contaba con un gran orzamento
econdmico, conseguiu estabili-
zar a estrutura e conservar unha
igrexa romanica que, doutro
xeito, teria desaparecido.

claustro medieval foi
substituido no século

XVIII polo actual, obra

do arquitecto composte-

lan Frei Manuel de los
Martires; pero un tramo, for-
mado por unha secuencia de
nove arcos do seu lenzo norte,
conservouse milagrosamente
ao atoparse protexido tras un
muro de reforzo. Grazas a estes
restos in situ do claustro, xunto
con outras pezas que se recupe-
raron a través da arqueoloxia,
reutilizadas en diversos lugares
do conxunto e, tamén, a coida-
dosa descriciéon do claustro in-
cluida no informe realizado en
1712 por Fernando de Casas, é
posible saber as stas caracteris-
ticas e disposicion e, ao tempo,
a evolucion estilistica produci-
da ao longo da stia construcion.
Asi, nos primeiros tramos
conservados, de rica decora-
cion, apréciase o modo de tra-
ballar dos talleres de herdanza
mated que protagonizaron a

U GLAUSTRO MEDIEVAL
DE SANTA MARIA DE SA

Os obradoiros vencellados a construcion da catedral
compostela que traballaron na igrexa de Sar tamén se
ocuparon, unha vez rematadas as obras, da realizacion dun
claustro que dera servizo as necesidades da comunidade de
Santo Agostino. Deste xeito, encostado ao lado sur do templo,
construiuse un claustro rectangular no que participaron

os artistas de influencia matea que tamén traballaban

naquel momento na catedral.

arte compostela das primeiras
décadas do século XIII. Porén,
avanzando cara ao lado oeste,
faise evidente unha maior es-
tilizacion e distintos recursos
decorativos que mostran no-
vas influencias artisticas e nos
levan cara ao estilo gotico.

Sinalouse o papel desenvolvi-
do na edificacion deste claus-
tro polo arcebispo Bernardo II,
retirado en Sar no ano 1237; e
que contaria coa participacion
dos artistas que, naquel tempo,
estaban a construir o claustro
catedralicio da man do seu su-
cesor na Mitra, Xoan Arias.

De feito, ainda que hoxe non
se conserva, o Cardeal del Hoyo
recolleu, na croénica da sta es-
tancia en Compostela, a exis-
tencia dunha inscriciéon que se
atopaba &s portas do antigo pri-
orado e na que se recollia par-
te do labor de don Bernardo na
Colexiata: AEDIFICAVIT ITA,
BERNARDUS METROPOLI-
TA SED SARIS AEGROTIS ET

Gargola con forma de leén. Obradoiro do Mestre Mateo, principios do século XIII.

RELEBILITATE REMOTIS, a
cal se correspondia coa cons-
truciéon dunha hospederia que
estaria situada na parte orien-
tal do claustro, xunto a unha
capela dedicada a Santa Maria
Magdalena, promovida polo
mesmo prelado coa finalidade
de acoller ali a sta sepultura, a
cal, tras pasar por diferentes lo-
calizacions ao longo do tempo,
hoxe se conserva no interior da
igrexa en deficientes condicions
de conservacion.

O sepulcro do arcebispo Ber-
nardo II ten na sda fronte unha
poética inscricion TRAXIT AB
HAC VITA BERNALDUS ME-
TROPOLITA POST HOC VILE
SOLVM SACANDERE POSSE
POLUM (“Sacou desta vida o
metropolitano Bernardo poder
subir ao ceo desde este solo
vil”), completada tempo des-
pois por un segundo epigrafe
situado na cabeceira: HIC IA-
CET DOMINUS BERNARDVS
COMPOSTELLANVS / QUON-

NOS PRIMEIRDS
TRAMOS APRECIASE
A HERDANZA MATE
QUF PROTAGONIZOU
A ARTE COMPOSTELA
DAS PRIMEIRAS
DECADAS DO
SECULD I

DAM ARCHIEPISCOPVS QVI
OBIIT XII KALENDAS / DE-
CEMBRIS ERA MCCLXXVIII
(“Aqui xace don Bernardo,
noutro tempo arcebispo com-
postelan, que finou o vinte de
novembro da Era 1278 -ano
1240-)". Ademais, a modo de
cuberta se dispon unha ima-
xe xacente do devandito don
Bernardo, vestido de pontifi-
cal e portando o baculo en tau
propio dos prelados compos-
telans na Idade Media; unha
peza que parece ter relaciéon
cos sepulcros do Panteon Real
da catedral e que mostra a co-
mentada evolucion estilistica
cara ao gotico dos obradoiros
locais activos nos anos centrais
do século XIII.

Xunto ao sartego de Bernardo
11, o claustro medieval de Sar
acolleria outros moitos ente-
rramentos, algiuns deles con-
servados actualmente entre os
fondos arqueol6xicos do MuSar
— Museo Colexiata de Sar. Esta

San Roque. Escola compostela, tultimo terzo do século XVIIl.

funciéon funeraria deste espa-
zo tifia, asemade, unha com-
ponente simbdlica que se via
reforzada pola propia decora-
cion escultodrica e, tamén, pola
vexetacidén que, como sucede
na actualidade, ocupaba o patio
central do claustro, evocando
o paraiso terrenal e seguindo
a espiritualidade cisterciense
para a cal “Certamente, o claus-
tro é un Paraiso”.

Tamén xogaba un papel sim-
bélico nesta cuestiéon a pre-
senza da auga a través de unha
fonte de cunca granitica de
forma galonada inspirada na
Fons mirabilis do Paradisus
de Compostela, aberto diante
da Porta Francixena da ca-
tedral. Consta que esta fonte,
hoxe trasladada & parte central
do patio, estaba orixinalmente
nun dos angulos do claustro,
xusto situada fronte 4 capela da
Magdalena onde se atopaba o
devandito sepulcro do arcebis-
po don Bernardo.

A FONCIGN
FUNERARIA DESTE
FSPAZO TIHA UNHA
COMPONENTE
SIMBALICA UE SF
Vi REFORZADA
POLA PROPIA
DECORACIGN
ESCULTORICA

A RECUPERACION £ POSTA
EN VALOR DUN PATRIMONIO.
0 MUSAR-MUSED COLEXIATA DE SAR

Ainda que co paso do tempo e as sucesivas reformas se perderon pezas
importantes das que quedan datos e memoria, caso da Virxe medieval

que presidiria o altar maior, a actual parroquia de Santa Maria de Sar conta,
COMO Se avanzou nestas paxinas con importantes testemunas arqueoloxicas,
artisticas e liturxicas que son parte da sua rica historia.

ara acoller, conser-

var, estudar e difun-

dir estas colecciéns,

creouse no ano 1975

un Museo que, tras
varias fases, pertence na
actualidade ao programa
Compostela Sacra impulsa-
do pola Igrexa compostela e
a Fundacién Catedral para
a xestion do seu patrimonio
cultural.

Tanto nas obras de restau-
racion realizadas a finais do
século XIX e na primeira
metade do XX na Igrexa e
no claustro, se recuperaron
moitas pezas e fragmentos
arqueoloxicos medievais que
se usaran como materiais
construtivos nas reformas
barrocas de ambos espazos.
Sumaronse, deste modo, a
un conxunto de pezas e orna-
mentos litarxicos e de escul-
turas que se conservaban no
templo, configurando unhas
coleccions susceptibles de



Relicario de San Pedro. Antonio Ruiz Juan
de Luque y Leiva, Escola cordobesa, 1773.

formar un Museo que serviria
para contar séculos de historia.
A organizacion destas coleccions,
mais ou menos coincidinte cos es-
pazos nos que se organiza o Mu-
seo na actualidade ¢ a seguinte:
—A coleccién de escultura
medieval. Formada por un
amplo conxunto de pezas roma-
nicas e goticas que proceden da
Igrexa e do Claustro; entre elas,
capiteis, cimacios e outros frag-
mentos e elementos que mostran
a conexion entre os proxectos de-
senvolvidos en Sar e a catedral
composteld, principalmente, nas
décadas finais do século XIII e no
XIII, da man dos artistas de tra-
dicion matea activos na cidade.
Tamén se inclien nesta co-
leccion as pezas de escultura
funeraria asociadas ao claustro
medieval. Ademais do citado e
excepcional sepulcro do arcebis-
po Bernardo II, hoxe colocado no
interior da Igrexa e sobre o que,
na actualidade, a Fundaci6n Ca-
tedral est4 a desenvolver un pro-

CONSERVANSE
TESTEMUNAS

DAS DEVOCIGNS
PROPIAS DI
PASADD DE SAR
COMO PRIDRADD
BAIND A REGRA DF
SANTO AGOSTIND

Confirmacion dos privilexios ao Priorado de Sar por Afonso VII. 25 de decembro de 1147.

xecto de estudo, conservacién e
difusion coa axuda da Deputa-
cién da Corufa; debe destacar-
se o do cdéengo Bernardo Arias,
datado no ano 1291 e que segue
a tipoloxia do anterior pero que
xa é plenamente gotico.

Asemade consérvanse teste-

mufas das devocidns propias
do pasado de Sar como priorado
baixo a regra de Santo Agostifio,
caso das representaciéns do
propio Santo ou de San Brais en
senllas pezas de pedra calcaria
do século XV.
—A coleccion de escultura
barroca. Tal e como se comen-
tou, o século XVIII supuxo un
novo periodo de auxe na Colexia-
ta de Sar, con moitas obras e re-
novaciéns no templo, no claustro
e nas saas dependencias anexas.
Deste xeito, algtins dos principais
artistas do barroco compostelan
tamén tefien presenza nas colec-
ciéns do MuSar, con pezas proce-
dentes de capelas e retablos que,
co tempo, quedaron sen acomo-
dar pasando ao Museo.

Poden citarse, neste grupo, as
imaxes de San Roque e de San
Brais, que pertenceron a senllos
retablos barrocos e contaban
con importante devocién dos
fieis, de xeito especial no caso do
segundo, manténdose na actua-
lidade a masiva romaria popular
que cada ano se celebra o 3 de
febreiro.

—Ornamentos litirxicos
e prateria. A través da colec-
cién de obxectos para a liturxia
é posible facer un percorrido

pola evolucién do cerimonial da
Colexiata nos ultimos séculos e,
tamén, por importantes obra-
doiros de prateria e bordado,
cunha presenza destacada da
Escola composteld, ainda que
tamén se conta con pezas de
procedencia foranea.

Cabe salientar, na de prateria, a
Cruz procesional, que mantén os
seus usos cerimoniais en grandes
solemnidades; o céliz e ostenso-
rio do compostelan N6boa; ou o
relicario de san Pedro, peza cor-
dobesa do ano 1773.

Polo que respecta as vestidu-
ras liturxicas, o terno do século
XVIII, individualizado co escudo
de Santa Maria de Sar, forma-
do por un Afio mistico deitado
sobre o Libro apocaliptico dos
sete selos.

—Fondo documental. A peza
mais salientable entre a docu-
mentacion medieval que con-
serva a Colexiata de Sar, hoxe
depositada no Arquivo Histori-
co Diocesano, mentres uns fac-
similes substitien aos orixinais
por motivos de conservacion, é
o citado documento fundacional
asinado polo Arcebispo Xelmirez
0 1 de setembro de 1136; confir-
mado tempo despois por Afon-
so VII nun novo documento que
tamén forma parte da coleccion.

Tamén debe citarse, neste fon-
do documental de Santa Maria
de Sar o documento de novem-
bro de 1471 polo que Enrique IV
confirmaba os privilexios dos
seus antecesores, eximindo ao
priorado do “Yantar del Rey”.

A PEZA MAIS
SALIENTABLE ENTRE
A DOCUMENTACIGN
MEDIFVAL OUE.

SE CONSERVA |

0 DOCUMENTO
FUNDACIONAL
ASINADD POLD
ARCEBISPO
KELMIREZ EN 1136



Iz Santa Maria a Real dE Sal-l SABADO 11 DE OUTUBRO DE 2025

Proceso de escaneado de elementos decorativos para a sutia inclusion na reconstrucion 3D da Igrexa de Santa Maria de Sar.

’

entéon cando o MuSar

aposta pola realizacion

dunha reconstrucion vir-

tual do conxunto monu-

mental de Sar na idade
media que incluise tanto a igre-
xa como as dependencias mo-
nacais e o seu claustro roméni-
co. A primeira fase do proxecto
vense de publicar coa presen-
tacion da reconstrucion vir-
tual da igrexa de Santa Maria
no século XIII. Esta puido ser
realizada grazas 4 convocatoria
de axudas destinadas a Centros
Museisticos da Conselleria de
Cultura, Lingua e Xuventude
da Xunta de Galicia e no mar-
co dun contrato de I+D entre
o Arcebispado de Santiago de
Compostela e a Universidade
de Vigo, IN-0372-24.

O obxectivo do proxecto era
presentar unha proposta de
reconstrucion virtual da igre-
xa nas primeiras décadas do
século XIII cando foi finali-

A RECONSTRUCION
VIRTUAL DE SANTA MARIA
DE SAR: 0 'MAKING-OF!

Pero scomo era enton a igrexa de Sar antes das comentadas
reformas e reconstrucions? jcomo puido ser o seu proxecto
orixinal romanico? O mellor xeito para responder a estas
cuestions era recorrer a tecnoloxia dixital, unha solucion que
dende hai unhas décadas ven dando resultados espectaculares
e que, cando se basea nunha profunda investigacion historica
e nun alto rigor na sua realizacion, permite facer unha atractiva
transmision do conecemento sobre o patrimonio a cidadania.

zada por un obradoiro proce-
dente da catedral de Santiago
e vinculado co estilo do famoso
Mestre Mateo.

Este formato de modelo tridi-
mensional, presentado en for-
ma de video e de fotografias,
axuda a comprender, tanto ao
gran publico como 4 comuni-
dade cientifica, a evoluciéon
histérica dun dos edificios
mais antigos de Compostela
e que, ademais, converteuse
en modelo para outras igrexas
monacais ao longo da xeografia
de Galicia durante os séculos
XII e XIII.

Paralelamente, convértese
nun recurso mais para o propio
Museo xa que fai mais atrac-
tivo o MuSar aos seus visitan-
tes ademais de servir como un
recurso importante para o seu
recentemente creado programa
educativo.

Para iso houbo que partir do
conecemento historico sobre o

Reconstrucion 3D da Igrexa de Santa Maria de Sar.

edificio, é dicir dunha investi-
gacion sobre a evolucion cons-
trutiva do edificio para discer-
nir que partes pertencian ao
proxecto romanico orixinal e
cales foran engadidas ou modi-
ficadas en séculos posteriores.
Desgrazadamente a documen-
tacion medieval aporta poucos
datos a este respecto polo que
foi fundamental a de época
moderna, particularmente os
mencionados informes dos ar-
quitectos que recofieceron o es-
tado da igrexa no século XVIII
con vistas 4 sta reforma. Te-
mos que pensar que estes ainda
viron partes da igrexa, como a
fachada, co seu deseflo orixi-
nal polo que nos seus informes
atopamos datos fundamentais
para a reconstrucion.
Recorreuse tamén 4 anélise
comparativa con outras cons-
trucions similares do roménico
galego das que, como veremos
mais adiante, se tomaron mo-

delos e soluciéns estruturais. E
esta unha metodoloxia propia
da historia da arte que nos per-
mitiu reconstruir virtualmente
aquelas partes do proxecto ori-
xinal que desapareceran ou que
foran fortemente modificadas.

Deste xeito, puidéronse reali-
zar os planos, tanto en planta
como en alzado que reflectian
o proxecto orixinal e que servi-
rian de base para a reconstru-
cion tridimensional posterior.
Foron realizados por Elena Be-
llo técnico da Casa da Fébrica
da Fundacién Catedral quen
tivo que partir dos planos ac-
tuais da igrexa e, sobre eles,
corrixir as deformaciéns da
estrutura derivadas da incli-
naciéon dos piares e muros, eli-
minar os engadidos froito das
reformas de finais do século XV
e do século XVIII e, finalmen-
te, debuxar as partes desapa-
recidas do proxecto orixinal
romanico.

0 OBXECTIVO DO
PRONECTO ERA
PRESENTAR UNAA
PROPOSTA DF
RECONSTAUCIGN
VIRTUAL DA IGREXA
NAS PRIMEIRAS
DECADAS DO
SECULD I

Paralelamente realizouse un
importante traballo de campo
de toma de medidas, anélises
dos restos conservados na co-
leccidon do museo, fotografado
do conxunto e mesmo o esca-
neo con tecnoloxia LiDar de
elementos escultéricos decora-
tivos como capiteis e canzorros
co fin de incluilos na recons-
trucién virtual e contribuir asi
ao seu realismo. Desta fase en-
cargaronse Alejandro Vazquez
Duréan técnico en virtualizacién
do patrimonio que realizou a
reconstrucion virtual da igre-
xa e Diego Fernandez Nufiez,
historiador e Méster en xesti6on
do patrimonio.

A tltima etapa do proxecto foi
a xeracion do modelo virtual,
a integracion dos elementos
escultéricos e decorativos di-
xitalizados e a texturacion do
conxunto para lograr o acabado
dos diferentes tipos de grani-
to usados na fabrica. Para re-

matar, xerouse un video cun
percorrido polo exterior e in-
terior do edificio coa finalida-
de de ponelo 4 disposicidon da
cidadania na paxina web do
MuSar (www.musar.gal).

No exterior, o méais recha-
mante a primeira ollada é a
ausencia dos arcobotantes que
lembremos, non son orixinais,
sen6n que foron construidos,
catro a principios do século
XVI e o resto no século XVIII
para garantir a estabilidade da
estrutura.

Un dos obxectivos deste pro-
xecto de reconstrucion virtual
era presentar o aspecto orixinal
da fachada principal de Santa
Maria de Sar. Como comenta-
mos, esta tivo que ser recons-
truida no século XVIII debido
ao inminente perigo de derrube
que presentaba entén polo que
unicamente o corpo baixo coa
stia magnifica portada corres-
ponde ao proxecto roméanico.

Reconstrucion 3D da Igrexa de Santa Maria de Sar.

Sabemos que o corpo supe-
rior, no canto das tres xane-
las actuais, tina tres roseténs
descritos como tres espexos de
canteria que se allan en la di-
cha fachada no mencionado re-
cofiecemento da igrexa que fan
os mestres de obras Frei Ifiigo
Suarez e Pedro Gomez Gundin
en 1725 con vistas 4 stia remo-
delacion. Para reconstrucion
desta parte utilizamos o teste-
muflo arquitecténico da igrexa
ourensa de Santa Maria de Xun-
queira de Ambia onde afortu-
nadamente ainda se conserva a
fachada romanica integramente
cos seus tres rosetons.

Pero, ¢Por que tomar precisa-
mente esta igrexa como modelo
directo? O certo é que ambas
construcions tefien unha inte-
resante ligazon institucional
historica que, como veremos,
tivo tamén consecuencias ar-
tisticas: No ano 1150 o rei Al-
fonso VII e os entén donos do

mosteiro de Ambia, herdeiros
de San Rosendo de Celanova,
dbano a Deus e ao prior de San-
ta Maria de Sar para que este
fundase ali unha comunidade
de coengos regulares de santo
Agostifio establecendo desde
enton un permanente pacto de
irmandade entre ambas as co-
munidades.

Este prior non é outro que
Pedro Gundesteiz, primeiro
coengo de Santiago e logo do
priorado de Sar, de onde xa era
prior no ano 1144. Foi un home
influente, culto, ben relaciona-
do coa monarquia e que, tras
converterse en arcebispo de
Santiago no ano 1168, carac-
terizarase pola reorganizacion
do culto catedralicio e do corpo
canonical.

Desde o punto de vista artisti-
co, Pedro Gundesteiz ademais
da obra de Santa Maria de Sar,
conseguira o apoio real para a
continuacién das obras da Ca-

UN DOS OBXECTIVOS
DESTE PROXECTO
DE RECONSTRUCION
VIRTUAL ERA
PRESENTAR 0
ASPECTO ORIXINAL
DA FACHADA
PRINCIPAL DE SANTA
MARIA DE SAR

tedral. Era por tanto a persoa
idonea para ocuparse da nova
fundacion canonical de Ambia
xa que tifia a suficiente capaci-
dade tanto para a reforma do
clero existente de acordo con
as esixencias da regra de Santo
Agostifio, como para prover de
mestres construtores e cantei-
ros de primeira orde 4 constru-
cion da nova igrexa de Ambia.

De feito, como noutros moitos
casos da xeografia do roméanico
galego hai que ligar a reforma
do clero do mosteiro coa re-
construcion total da igrexa e as
dependencias do mesmo para
adaptalas aos novos usos lituar-
xicos da Reforma Gregoriana.
A igrexa debeu de comezarse
entén cara a 1150 e foi con-
sagrada en 1164 segundo un
epigrafe que se conserva na stia
portada occidental.

O envio de coéengos do priora-
do de Santa Maria de Sar a Am-
bia para reconverter o antigo

cenobio familiar nunha moder-
na institucion canonical debeu
de supoifier tamén a chegada
dun obradoiro de canteiros e
escultores desde Compostela
que seguramente traballara
directamente na obra de Sar.
De feito, en Ambia utilizouse a
mesma planta que en Sar, pero
aumentaronse nunha décima
parte as proporcions polo que
se crea no seu interior un es-
pazo mais amplo e diafano. Na
fachada principal, as conexidns
son tamén tan grandes que se
puido usar a stia configuracion,
practicamente intacta, para re-
construir a fachada romanica
de Sar. O que non se conserva
en Ambia son as tracerias dos
roseténs pero, na coleccion
do MuSar consérvanse algins
fragmentos tanto do central
como dos dous laterais. Deste
xeito, tras un complexo pro-
ceso de estudo e de deseno,
puideron ser reconstruidas

Reconstrucion 3D da Igrexa de Santa Maria de Sar.

virtualmente con un alto nivel
de fiabilidade.

O aspecto do interior da igre-
xa de Santa Maria de Sar na
idade media seria un tanto di-
ferente ao que ten hoxe en dia.
Na reconstrucioén corrixiuse a
inclinacion dos muros e os pia-
res e eliminouse a boveda de
canén apuntado que, lembre-
mos, provocara precisamente a
desestabilizacion da estrutura.

Do mesmo xeito que noutras
igrexas romanicas emparenta-
das estilisticamente con Sar,
a cuberta orixinal seria unha
armadura de madeira que des-
cansaria sobre arcos diafragma
apoiados sobre as arquerias
laterais. Sobre estas, existiria
moi probablemente un triforio
que se inspiraria no da catedral
compostela, ainda que en Sar
non se correspondese cunha
verdadeira tribuna.

Para reconstruir estas dobres
arquerias do corpo superior re-

corremos de novo 4s de Santa
Maria de Xunqueira de Ambia
unha construcidn que, vistas as
conexibéns histoéricas e artisti-
cas con Sar, repetiria esta so-
lucion estrutural tomandoa do
seu modelo compostelan.

De feito, seria moito mais
16xico que o taller da Catedral
de Santiago, que desefia e cons-
trae Sar, usase esta solucién ali
non s6 como unha forma de ali-
xeirar e alzar elegantemente os
muros de separacion das naves
ata a cuberta de madeira, sen6n
como unha forma de emulacion
do modelo prestixioso da igre-
xa metropolitana onde se usou,
ai si, nunha verdadeira tribuna.

De feito, se 4 seccién lonxi-
tudinal de Santa Maria de Sar
lle aplicamos sobre os arcos
formeiros as dobres arquerias de
Ambia, corrixindo a pequena di-
ferenza de modulo entre ambas
as construciéns, observaremos
que non s caberia perfectamen-

A ULTIMA ETAPA
DO PROXECTO FOI
A XERACION DO
MODELD VIRTUAL,
A INTEGRACION
DOS ELEMENTOS
ESCULTORICOS

E DECORATIVOS
DIXITALIZADOS |
E A TEXTURACION
D0 CONXUNTO

te no espazo entre os formeiros e
a cuberta, senén que lle daria ao
conxunto da nave de Sar unhas
proporcions mais esveltas que as
que hoxe ten.

Estas resultan, de feito, moi
achaparradas debido as actuais
bovedas e sobre todo & falta de
peralte dos seus arcos, unha
“deficiencia” que coa presenza
do falso triforio solucionariase e
aproximaria a nave desta igrexa
moito mais & forte proxecciéon
vertical que caracteriza ao seu
modelo, a catedral compostela.

A reconstrucion virtual da co-
lexiata de Sar preséntasenos,
polo tanto, como un bo exem-
plo de como a combinacién
das metodoloxias da historia, a
historia da arte e da tecnoloxia
dixital poden ofrecer resulta-
dos que transmiten & cidadania
dun xeito sinxelo e visual favo-
recendo un cofiecemento mais
profundo do noso patrimonio
cultural.

A RECONSTRUCION
VIRTUAL DA,
COLEXIATA E UN
EXEMPLO DE GOMO
A COMBINACION
DE METODOLOXIAS
PODE FAVORECER
0 CONECEMENTD
D0 PATRIMONIO
CULTURAL

Para saber mais
de Santa Maria de Sar

—Nodar Fernandez, V.: “San-
ta Maria la Real de Sar”, en
Enciclopedia del Romanico
en Galicia. A Coruna, Vol.
11. Aguilar de Campoo,
2013. Pp. 1086-1104.

—Nodar Fernandez, V.: Mu-
Sar. Santa Maria a Real
de Sar: Igrexa, Claustro,
Museo. Santiago, 2023.

—Singul Lorenzo, F.: San-
ta Maria la Real de Sar.
Santiago, 2000.

—Yzquierdo Perrin, R.: “Sar,
Monasterio de Santa Maria
de”, en Gran Enciclopedia
Gallega, vol. XXVIII. San-
tiago, 1974. Pp. 71-75.

—Yzquierdo Perrin, R.:
“Santa Maria de Sar”, en
II Semana Mariana en
Compostela. Santiago,

1997. Pp. 71-106

